
   Сана курмарăм эпĕ виçĕ çул :

Тĕнче касса таçта-таçта çӳрерĕм.

Хĕн-хур, нуша ман пулчĕ темĕн чуль.

Эп, ывăнса, сана курасчĕ, терĕм.

Çемçе те уçă кăмăллăччĕ эс

Юлашки хут тĕл пулнă чух санпа эп.

«Ман тусăм — эс», — тесе килет чĕнес

Халь ман сана. Çук пулĕ куншăн айăп?

Санпа тĕл пулнă хыççăн эп, анчах,

Йăнăшнине, чунпа туйса, хурлантăм.

Эп улшăннă пулсан, эс те çавах

Пĕр вырăнта тăманнине ăнлантăм.

Унчченхи пек мар халĕ сан куллу -

Куçна хĕссе аяккалла пăхатăн.

Ĕлĕкхи мар — сивелнĕ кăмăлу,

Хăвна та, ав, тӳрккессĕн эс тытатăн.

Помадăпа хĕрелнĕ тутусем,

Куç харшисем хура сăрпа варланнă.

Ман мĕн тăвас? Капланчĕç шухăшсем.

Ăнлантăм эп: малашлăх пирĕн ваннă.

  